
Bu ra mi 
napaririem potsu 
kes a ngas nga mon 
i muan mi Nginu Pasova, 
io, e Iesu a nga beit i Betani 
ivie e Lasaro ta nga ko mon en, 
eie ian mi ka e Iesu ta nga 
vatoa simi miensei. Samo
e Maria a nga por nemei 
ngan mi koip da sosong ian gi ta 
nga tsana ngan mi dangien mi nat 
matan kesen. 



Man voirvoir a 
nga vaen beitsak. 
Io, a nga soan siba 
kamen e Iesu ma a nga 
dou vopura ngan mi vuruvuru 
kovan. Ma mi aron mi vonuo a 
nga vous ngan mi 
siesienan ian mi 
da sosong.



Samo e Iudas Iskariot, mi meinmenien mi sinangavur 
kes ma luo bu madar tovtov, a nga rakot sibu prist 
leong nia roev terie e Iesu segie. 
Gi nga res beitsak nia rongomie 
ine mi namanien ma gi nga 
kukubuits nia teir lakep sien. 
Io, e Iudas a nga dedeng 
ngan ka kientsep 
nia roev terie 
e Iesu segie.



Io, bu madar tovtov gi nga tsana 
malan e Iesu ta nga oeng segie 
ma gi nga ra tsang rorois ngan 
mi Nginu Pasova en. Sien gi ta 
nga vor ve ngongou, e Iesu a nga 
poro mi tsoik, ma a nga vuot kalei 
nge potakie nge terie si ken sar 
madar tovtov ma a nga pevien, 
“Nga poro nge nganie. 
Ine arie mi 
piripiriung.”



Samo a nga poro mi koi unun 
ma a nga vuot kalei se Raban 
ma a nga terie segie nge pevien, 
“Nga un sien ine, enga kokouk. 
Ine arie mi daroung simi kinubuits 
ian ta tamasoei nian bu mei palan 
nia vodon rivie kegi sar sinavei 
tsokor.” 



“Simon, Simon, rorong! E Satan a nga vereie e Raban 
nia sunurie va ta kono nga malan gi ta tsamaran mi kiev 
niu. Eiekesen o nongie e Raban va ta kulie no, Simon, 
va ke vodovodon tuktuk ta kap kor. Ma sien va e ta muer 
nemei seou, e ta ngas vakotsie bu kasi.” Eiekesen a nga 
oeng ngeisngeis, “Mi Nguts, o rorois nia nomeie no rakot 
simi vona vinatoreis ma 
simi miensei.” E Iesu 
a nga oeng sien, 
“O oeng sevoi Petro. 
E ta so vamoie iou 
votour i muan va 
mi to ta kurkuku 
nevere.”



Samo e Iesu a nga veis 
meie ken sar madar 
tovtov rakot simi korot 
gi vuotongie va i 
Getsemane, ma a nga 
oeng segie, “Nga mogos 
en ne. O ta rakot en nikot 
nge ra no.” A nga no, “Abba, 
Tama, bu kepineits kokouk 
a oit mo va e ta tsana. Por 
tsana seou ine mi koi simi 
vinekikin. Eiekesen vemusurie 
ke lalaron ma a kap va kong 
lalaron.”



Samo e Iudas a nga kerie mi kulou ni minakiur sibu 
Roma ma mi kulou nennei simi Vona rengeir leong 
rakot ian simi tau. Io, bu prist leong meie bu 
Parisaio gi nga tura gie ese gi ta nga sorokie 
bu bember, a, bu berber, 
ma bu kepineits nia veveken.
Ma mi mei segie a nga tseir 
rivie mi tateringan suv ken 
petspets mi kovan bu prist.
Eiekesen e Iesu a nga pevien, 
“Kian ba buer ine mi sinavei!” 
Ma a nga soburo mi tateringan 
mi ka ma a nga som.



Io, gi nga rakopie e Iesu, ma gi nga kerie rakot ngan si 
ken vonuo mi kovan bu prist. E Petro a nga vor 
vevemuir kinetagie. Sien mi kulou gi tate nga 
tsinga mi leing i kotubuon 
mi korot nia vuor nge 
mogos viririsie, e Petro 
a nga me mogos 
meie gie buer. 



Ma ken petspets mi kovan 
bu prist, eie e patsan 
ian mi ka e Petro ta 
nga tseir rivie mi 
tateringan, a nga pevien, 
“Vasa, o nga pare no sien 
e ta nga mon meie i tau?” 
Samo e Petro a te buer nga 
vamoi ma ian ngas te mi to 
a nga kurkuku. Ma a nga veis 
rovotsour nge ta beitsak.



Samo bu muomuo kokouk simi kulou 
gi nga tamtuir ma gi nga kir rakot 
ngan e Iesu se Pilato. Io, e Pilato a 
nga vosuoreie e Iesu, “Arie evoi mi 
kovakova ka leong sibu Iuda?” 
E Iesu a nga kuil nama, 
“A malan mo e tate 
vuotongie.” E Pilato a nga 
lalaro ruom rivie e Iesu, io, 
a nga vakokoit te buer simi 

bineit. Eiekesen gi nga 
koupkoup, “Vetekiuo simi 
koitskoits! Vetekiuo 
simi koitskoits!”



Io, e Pilato a nangba nga terie e 
Iesu i naparimagie nia vetekiuo simi 
koitskoits. Io, mi kulou ni minakiur 
sibu Roma gi nga kir tsana e Iesu. 
Ma e Iesu a nga rovotsour nge 
sorokie man koitskoits, ma a nga 
beit simi korot gi vuotongie ngan i 
Paptikov, simi namani Iburu i 
Golgota. 



Ian en, gi nga vetekiuo e Iesu simi 
koitskoits, ma gi nga vetekiuo buer 
ba ka luo mene. Mi mei kes si ken 
bieng suv ma mi mei mene 
si ken bieng kieir 
ma e Iesu i 
kotubuguor.



Ma mi baba gi ta nga tsana ngan mi lavlav leong nge 
bangie kitipan mi Korot Tamat Rovoriu i aron mi Vona 
rengeir leong a nga kedeir napaluo. Io, e Iesu a nga 
koup leong nge pevien, “Tama, 
simi naparima, o terie mi 
morumoruong!” Ma sien ta 
nga koup ven ne a nga 
maes rivie ken tino.



Ine mi ra mi ra i muan mi Rangi 
Minaes. Mi ra nia tsatsang rorrois. 
Io, sien tate nga reivreiv 
seserigo, e Iosep kovuni 
i Arimatea a nga rakot 
ngan mi aor 
ngeisngeis se Pilato 
nge vosuoreie nia 
poro mi piripirien 
               e Iesu. 

Eie mi ka 
aiminangarei i 

kotubuon mi Sanedrin 
ma eie buer a nga 

rorois surie ian mi ra 
va e Raban ta vuor. 



Io, e Iosep a nga vorie bu lavlav 
puneits ma a nga por votsorungie 
mi piripirien e Iesu nge gulie 
ngan bu lavlav puneits ma 
a nga ra vuturungie 
i aron mi monmon ta 
nga kole simi vout. 

Samo, a nga vovulie 
mi vunavout leong 

kitipan mi 
rumrubukien simi 

monmon. 



Simi ra vemusurie, eie mi Rangi 
Minaes, bu prist leong ma bu 
Parisaio gi nga rakot se 
Pilato, ma gi nga pevien, 
“Ka leong, gei vodonomie 
ken nama ine mi nguts 
bitbit.”



Sien ta ngas nga to, a nga pevien, 
‘Simi ra a tourngan o ta to 
muerengei.’ Io, gi nga 
rakot nge ra terie mi 
golgol mi asan e Pilato 
ta nga mon sien. Ma i 
muir, gi nga voturie 
ba ka ni nenei.



I murien mi Rangi Minaes sibu Iuda, 
tsourvovo mokuopkuop simi ra 
vourvour simi wik, e Maria 
kovuni i Magadala ma e 
Maria ka ie, guor nga 
rakot nia ra dengarie 
mi monmon. 



Ian simi keipkepide ra mi oen leong a 
nga beit simi vunan ken angelo mi 
Nguts a nga tsourpeuk kovuni 
simi rangit ma a nga rakot 
simi monmon nge vuvuil 
rivie mi vunavout ma a 
nga mogos i popon. 
Mi kulou ni minakiur 
gi ta nga naneie 
                mi 

monmon gi nga 
motou beitsak ma a 
nga sigosigong bu 
arogie ma gi te nga 
malan bu ka maet.



Mi angelo a nga oeng siba vevien, 
“Kian va ngado ta motou. O 
telekiran va ngado nesie e 
Iesu ese gi ta nga vetekiuo 
simi koitskoits. Eie a kap 
mon en ne, a te to 
muerengei, malan 
mo ta nga 
vokokotie. Ngado 
               nemei 
                  nge                                me pare mi korot
                                                        ivie ta nga mutur  
                                                                   en.” 



Io, ba vevien guor nga lalapus sorvekenan 
mi monmon. Guor nga motou eiekesen 
bu aroguor a nga vous ngan mi 
nires, ma guor nga soer nia ra 
pengan sibu madar tovtov. 



Puk lalapus mo, e Iesu a nga beit seguor 
ma a nga pevien, “Mi vovo kalei,” 
guor nga nemei sien ma guor nga 
rakopie ba kamen nge 
rengeir rakot sien. 



I muir te buer, e Iesu a nga tsorubeit vasvas simi 
sinangavur kes ma kes bu madar tovtov sien gi ta nga 
vor ve ngongou. Ma a nga nasara gie surie gi ta kap 
nga suvu vodovodon tuktuk se Raban, ma surie bu 

arogie a nga bakiet nia vodovodon tuktuk segie ese gi 
ta nga pare e Iesu va a te nga to muerengei simi 

miensei. Io, i murien mi Nguts e Iesu tate nga vakokoit 
voto segie, e Raban a nga kir kien ngan simi rangit ma 

ine a mogos simi riem suv se Raban. 



“E Raban a nga tovie beitsak mi 
mangmagoso enaenamon. Io, a nga 

terie e Natuon mi kavkes, va eie ese ta 
vodovodon tuktuk sien, ta kap maet, 

eiekesen ta suvuon 
mi tino rovoriu.” 



Roma 3:23 Mi kulou kokouk gi te nga tsana mi sinavei 
tsokor ma kegi tino a kap oit nia vasangan man 

matvinavaso e Raban. 

Roma 6:23 Man voirvoir mi sinavei tsokor eie mi miensei 
mo, eiekesen mi tienebeir kovuni se Raban eie mi tino 

rovoriu ian ta vunan se Karisito Iesu magiet Nguts.

Iburu 9:27 Mi kulou kokouk gi ta ngas maet vekes, ma i 
muir gi ta so tuir simi vinuor. 

Epeso 2:8,9 Io, ngan ken tentoiv, a nga vatoa nga simi 
vunan nga te nga vodovodon tuktuk sien. Ine mi vavato, 

eie ken tienebeir e Raban nemei senga, ma a kap va a nga 
vunan senga, o, simi tsinatsanganga. Io, arie mi vunan kap 

ka mene a oit nia vakam ngan ine mi vavato. 



Roma 10:9,10 Sien va nga ta vakokoit katsep ngan bu 
ngutsunga va e Iesu eie mi Nguts ma nga vodovodon 

tuktuk sibu aronga va e Raban a nga vatoa simi miensei, e 
Raban ta so vatoa nga. Surie kegiet vodovodon tuktuk 

ngan bu arogiet kokouk, giet me tsorubeit duis i matan e 
Raban ma surie kegiet vinakokoit katsep ngan bu 

ngutsugiet, giet me suvuon mi vavato. 

Ioanes 3:16,17 “E Raban a nga tovie beitsak mi 
mangmagoso enaenamon. Io, a nga terie e Natuon mi 

kavkes, va eie ese ta vodovodon tuktuk sien, ta kap maet, 
eiekesen ta suvuon mi tino rovoriu. E Raban a kap nga 

turan e Natuon nemei simi mangmagoso enaenamon nia 
me vavatoreis, eiekesen a nga turan va mi mangmagoso 

enaenamon ta mang suvu vavato surie Eie.” 



1 Ioanes 5:11-13 Ma mi nama vavakatsep a malan ine, e 
Raban a te nga terie segiet mi tino rovoriu, ma ine mi tino a 

mon se Natuon. Eie ese ta suvuon e Natuon e Raban, a 
suvuon ine mi tino. Eie ese ta kap suvuon e Natuon e 

Raban, a kap suvuon ine mi tino. O vataro ine bu kepineits 
rakot senga nga ta vodovodon tuktuk simi asan e Natuon e 
Raban, terengien va nga ta mang telekiran va nga suvuon 

mi tino rovoriu. 

